 Årsmelding Jølster sogelag 2025

Styre og nemnder i arbeidsåret:
Styret: Svein Heggheim, leiar, Ingrid Søyland, nestleiar,
Magne Eikås, sekretær, Dag Lien, kasserar. Grete Skaar Sunde, styremedlem.
Varamedlemmer: 1. vara: Roald Juklestad, 2. vara: Arve Dvergsdal.
Revisorar: Aina Gamborg og Heidi Fossheim Årdal.
Valnemnd: Solveig Lesto og Aina Gamborg
Medlemmer: Ved utgangen av 2025 hadde laget 94 betalande medlemmer.
Møte: Styret har hatt 7 møte i arbeidsåret, også dei to varamedlemmene har fått innkalling. I tillegg hadde styret eitt møte på Førde bibliotek med pensjonert statsarkivar Yngve Nedrebø 1. april. 
Innvilga søknader om tilskot/gåve i 2025: 
Sunnfjord kommune: driftstilskot på 7000 kroner. Gåve frå Sparebankstiftinga Sogn og Fjordane: 15.000 kroner i prosjektmidlar til etablering av nettside.
Kjeldesamlinga etter Egil Øvrebø:
1. april hadde styret møte med Yngve Nedrebø på Førde bibliotek. Tema: Overtaking og formidling av kjeldesamlinga etter tidlegare statsarkivar Egil Øvrebø. Samlinga inneheld ca 12.000 registreringar om personar fødde i Jølster mellom 1696 og 1900. Øvrebø sine etterkommarar sa ja til vår førespurnad om å ta over og prøve å gjere samlinga tilgjengeleg for publikum. Medlem i sogelaget, Jan Hansen, arbeider med dette. Arbeidet er svært omfattande, og er enno ikkje ferdig. Tanken er å ha materialet klart til uttesting og eventuelt publisering i løpet av 2026.
Sogehefte 2026:
Styret har lagt ned mykje arbeid med sogeheftet, og det meste var klart til utgangen av 2025. Firda Tidend har hatt ansvar for produksjon av heftet, som har fått namnet «Sogeskrift for Jølster 2026». Det blir trykt i eit opplag på 500 eks. og har 120 sider med historisk stoff frå heile Jølster. Det vart sendt til trykkeriet midt i januar. Lansering blir 22. mars 2026.
Nettside:
Arbeidet med å få på plass eiga nettside har stått høgt på prioriteringslista, men viste seg å bli krevjande. Hovudutfordringa var å finansiere prosjektet. Til slutt lukkast vi, takka vere midlar frå Sparebankstiftinga Sogn og Fjordane og inntekter frå smalfilmprosjektet (sjå under). Mediebruket har utvikla nettsida, og overleverte den til sogelaget 21. januar 2026. Nettsida, Jolstersogelag.no, blir lagt ut i løpet av februar.
Smalfilmprosjektet:
Anne Cecilie Kapstad har lagt ned eit stort arbeid med å digitalisere smalfilmar og bilde tekne av tidlegare rektor ved Vassenden skule, Bård Hamar og son hans, Rune. Det var starten på dialog og samarbeid som kuliminerte med framsyning i Gjesthalla søndag 26. oktober. Sogelaget stod som formell arrangør av ei framsyning som vart ein stor suksess. 170 menneske fylte Gjesthalla, og tilbakemeldingane var utelukkande positive.
Medlemsverving:
Ved inngangen til 2025 var det registrert 11 medlemmer i laget. Styret bestemte seg for å prioritere medlemsverving, ein jobb som vart gjort ved å legge presentasjon/invitasjon til å bli medlem i alle private postkassar i Jølster. Verveaksjonen gav 76 nye medlemmer, seinare kom nokre få medlemmer til.
Facebook-sida:
Laget si facebookside vart etablert i 2024 og har vore lagets viktigaste informasjonskanal i 2025. Sida er godt besøkt, og hadde ved utgangen av 2025 283 følgjarar.
Kulturvandring/andre arrangement:
I 2025 var sogelag medarrangør på historievandringa på den gamle ferdselevegen gjennom Tynninga frå Vassenden til Angedalen. Vandringa var eit samarbeid med Indre Sunnfjord Turlag og Førde historielag. 22 deltok.
Jølster sogelag var medarrangør for Utvandrarjubileet som vart markert i Førdehuset 6.-7. september.
Laget vart også invitert til å presentere seg i eit møte i Jølster pensjonistlag. Leiar presenterte laget i møtet pensjonistlaget arrangerte i Borgja på Ålhus 2. oktober.
Innhald frå sogeheftet vart presentert saman med dei andre sogelaga i Sunnfjord kommune på Førde bibliotek 8. desember
Styret vil takke alle samarbeidspartnarar og bidragsytarar for den viktige jobben dei har gjort i arbeidsåret.
Skei 16. februar 2026
Svein Heggheim 
For styret


